
NOTA 
minn: Segretarjat Ġenerali tal-Kunsill 
lil: Kumitat tar-Rappreżentanti Permanenti/Kunsill 
Nru. dok. preċ.: 9572/17 
Suġġett: Abbozz ta' Linji Gwida Riveduti għall-Istrateġija tal-UE Kontra r-

Radikalizzazzjoni u r-Reklutaġġ għat-Terroriżmu 
  

Sfond 

1. Fl-4 ta' Diċembru 2014 il-Kunsill qabel dwar sett ta’ linji gwida1 biex jikkomplementa l-

Istrateġija Riveduta tal-UE Kontra r-Radikalizzazzjoni u r-Reklutaġġ għat-Terroriżmu2, 

approvata f'Ġunju 2014. Skont il-punt 2 tal-linji gwida "sabiex jiġi żgurat li t-theddid ġdid u li 

qed jinbet jiġi indirizzat b'mod effettiv, jeħtieġ li jiġu mmonitorjati dawn il-linji gwida u l-

istabbiliment tal-prijoritajiet fihom, kif ukoll l-implimentazzjoni tagħhom u biex jiġu adatti 

meta jkun hemm bżonn". Barra minn hekk u skont il-linji gwida, punt 4, l-istat ta' 

implimentazzjoni u l-linji gwida għandhom "jiġu riveduti kull sentejn u aġġornati fejn ikun 

adatt sabiex tkun żgurata azzjoni effettiva fil-livell nazzjonali u tal-UE bil-ħsieb tal-bidliet tal-

ambjent terroristiku". 

                                                 
1 13469/1/14. 
2 9956/14 JAI 332 ENFOPOL 138 COTER 34. 

2. Mill-adozzjoni tal-linji gwida ’l hawn, inbidlet l-istampa tat-theddid3. 

3. Ir-responsabbiltà għall-ġlieda u l-prevenzjoni kontra r-radikalizzazzjoni u r-reklutaġġ għat-

terroriżmu hija primarjament tal-Istati Membri. Madankollu, l-attakki terroristiċi fl-Ewropa fl-

2015 u l-2016 urew għal darb'oħra l-importanza li tiġi indirizzata r-radikalizzazzjoni li twassal 

għat-terroriżmu u l-estremiżmu vjolenti anki fuq livell Ewropew. Waqt il-Laqgħa informali li 

saret fit-12 ta’ Frar 2015 wara l-attakki terroristiċi f'Pariġi f'Jannar 2015, il-Kapijiet ta’ Stat 

jew ta’ Gvern, taħt l-intestatura "Prevenzjoni tar-radikalizzazzjoni u s-salvagwardja tal-

valuri", appellaw: 

– biex jittieħdu miżuri adegwati, f'konformità ma' kostituzzjonijiet nazzjonali, biex jinstab 

u jitneħħa kontenut fuq l-internet li jippromwovi t-terroriżmu jew l-estremiżmu, inkluż 

permezz ta' kooperazzjoni akbar bejn l-awtoritajiet pubbliċi u s-settur privat fil-livell 

tal-UE, b'ħidma wkoll mal-Europol biex jiġu stabbiliti kapaċitajiet ta' indikazzjoni ta' 

kontenut fuq l-internet; 

– għal strateġiji ta' komunikazzjoni biex jiġu promossi t-tolleranza, in-

nondiskriminazzjoni, il-libertajiet fundamentali u s-solidarjetà madwar l-UE, inkluż billi 

jissaħħaħ id-djalogu bejn twemmin differenti u djalogu ma' komunitajiet oħra, u 

permezz ta' narrattivi kontra ideoloġiji terroristiċi, inkluż l-għoti ta’ leħen lill-vittmi; u 

– għal inizjattivi li jirrigwardaw l-edukazzjoni, it-taħriġ vokazzjonali, l-opportunitajiet ta' 

xogħol, l-integrazzjoni soċjali u r-riabilitazzjoni fil-kuntest ġudizzjarju biex jiġu 

indirizzati fatturi li jikkontribwixxu għar-radikalizzazzjoni, inkluż f'ħabsijiet. 

4. Mill-adozzjoni tal-linji gwida ’l hawn, il-qafas tal-politika evolva. L-Anness II jipprovdi 

ħarsa ġenerali tad-dokumenti ta' politika rilevanti li jidentifikaw miżuri u inizjattivi li 

għandhom jittieħdu biex jissaħħu l-isforzi bl-għan li tiġi evitata u miġġielda r-

radikalizzazzjoni li twassal għat-terroriżmu u l-estremiżmu vjolenti. Din il-lista tinkludi 

primarjament il-konklużjonijiet mill-Kunsill Ewropew, il-Konklużjonijiet tal-Kunsill, il-

komunikazzjonijiet tal-Kummissjoni, iżda wkoll riżoluzzjonijiet mill-Parlament Ewropew u 

opinjonijiet mill-Kumitat tar-Reġjuni. 

                                                 
3 Ara pereżempju d-dokument 6699/17 ("Aġġornament dwar il-konklużjonijiet, ir-

rakkomandazzjonijiet u t-triq 'il quddiem rigward il-mekkaniżmu tal-INTCEN u l-Europol 
għall-valutazzjoni tat-theddid"). 

Fit-2 ta’ Frar 2017, il-Kummissjoni nediet Netwerk ta' dawk li Jfasslu l-Politiki Nazzjonali b'rabta 

mal-Prevenzjoni b'objettiv doppju li: 

– isaħħaħ u jistituzzjonalizza l-iskambju ta' għarfien u esperjenzi dwar approċċi u politiki 

ta’ prevenzjoni fl-Istati Membri; u 

– jinvolvi aktar mill-qrib l-Istati Membri fl-attivitajiet tan-Netwerk ta' Radikalizzazzjoni 

(RAN). 

5. L-isfida dejjem akbar ta’ ġellieda terroristi barranin Ewropej li jirritornaw lejn pajjiżhom, 

inkluż nisa u tfal, mis-Sirja u l-Iraq ġiet diskussa mill-Kunsill ĠAI f'Diċembru 2016, abbażi 

ta' dokument imfassal mill-Koordinatur tal-UE għall-Ġlieda Kontra t-Terroriżmu. Għaddejjin 

diskussjonijiet fi gruppi ta’ ħidma rilevanti kif ukoll fil-qafas tal-G15 u taċ-Ċentru ta’ 

Eċċellenza tan-Netwerk ta' Sensibilizzazzjoni dwar ir-Radikalizzazzjoni. Ir-riżultati ta' 

kwestjonarju dwar it-tfal u kif l-Istati Membri qegħdin jittrattaw is-sitwazzjoni ġew 

ippreżentati lill-COSI f'Marzu 2017. Ir-riżultati kkonsolidati tal-inizjattivi differenti ser jiġu 

ppreżentati lill-Kunsill-ĠAI aktar tard din is-sena. 

6. Sa mill-bidu tal-2015, ittieħdu diversi inizjattivi. L-Anness III jipprovdi ħarsa ġenerali tal-

iżviluppi prinċipali. 

7. Kontra dan l-isfond, il-linji gwida ġew riveduti biex jirriflettu kif xieraq is-sitwazzjoni ġdida 

ta' theddid u l-iżviluppi ta' politika reċenti. Dawn ġew adattati abbażi tal-kisbiet, żvilupp 

akbar ta' azzjonijiet konkreti u tanġibbli u l-aġġustament ta' prijoritajiet biex jiġu indirizzati 

b'mod effettiv l-isfidi attwali. 

It-triq 'il quddiem dwar il-linji gwida riveduti - kwistjonijiet li għandhom jiġu kkunsidrati / 

tnaqqis ta' diskrepanzi / stabbiliment ta' prijoritajiet 

8. Rapporti reċenti mill-Europol u l-IntCen4 enfasizzaw u kkonfermaw għadd ta' sfidi u theddid 

inkluż b'mod partikolari theddid minn atturi solitarji u ċelloli żgħar, l-użu tal-mezzi ta’ 

komunikazzjoni soċjali għall-finijiet ta’ radikalizzazzjoni u reklutaġġ, tentattivi ta' reklutaġġ 

ta' persuni li jfittxu asil/refuġjati/migranti, ġellieda terroristi barranin li jirritornaw u tfal, 

mogħdijiet ġodda ta' radikalizzazzjoni, żieda fl-estremiżmu tal-lemin u riskji ta’ 

polarizzazzjoni. 

9. Dokumenti reċenti tal-politika enfasizzaw għadd ta' sfidi addizzjonali inkluż b'mod partikolari 

r-radikalizzazzjoni taż-żgħażagħ, ir-rwol tal-ideoloġija, l-aspetti tal-ġeneru fir-rigward ir-

radikalizzazzjoni, ir-radikalizzazzjoni fil-ħabs u d-deradikalizzazzjoni jew id-diżimpenn 

b’mod aktar ġenerali. Fid-dawl ta’ dawn l-isfidi, ir-risposti tal-politika jeħtieġu li jagħmlu użu 

mill-oqsma u l-istrumenti ta' politika rilevanti kollha, inkluż il-ġustizzja kriminali, l-

edukazzjoni, l-inklużjoni soċjali, iċ-ċittadinanza u l-valuri Ewropej eċċ. Aspetti trasversali 

jinkludu strateġiji ta' prevenzjoni u pjanijiet ta’ azzjoni fil-livell nazzjonali, reġjonali jew 

lokali, approċċi b’diversi aġenziji li jinvolvu l-partijiet ikkonċernati rilevanti kollha, mudelli 

ta’ kooperazzjoni, fora għall-iskambju ta’ għarfien espert u esperjenzi, kif ukoll 

sensibilizzazzjoni u miżuri ta’ taħriġ. 

10. Fid-dawl ta' dan ta' hawn fuq, il-linji gwida jiżviluppaw aktar azzjonijiet konkreti biex 

jimplimentaw ir-rakkomandazzjonijiet stabbiliti fid-dokumenti ta' politika rilevanti u jkunu 

previsti għodod biex jittrattaw l-isfidi identifikati b'mod effettiv. Wara d-diskussjonijiet tal-

Grupp ta' Ħidma dwar it-Terroriżmu tal-15 ta' Marzu 2017 u t-talba għal kontribuzzjonijiet, 

għadd ta’ delegazzjonijiet ipprovdew kummenti bil-miktub dwar l-abbozz ippreżentat fil-

laqgħa, li ħafna minnhom ittieħdu inkunsiderazzjoni f'din il-verżjoni riveduta. 

                                                 
4 EEAS (2017) 10081 tas-17 ta' Frar 2017 ("Valutazzjoni a' Kull Sitt Xhur tat-Theddida mit-

Terroriżmu Iżlamist: parti 1 - Ewropa" (EU CONFIDENTIAL)). 
 5499/17 (EDOC "870884 – v3 ("Prospettiva dwar l-Iżviluppi Ġiħadisti tat-Terroriżmu" (EU 

RESTRICTED)). 

11. Huwa ssuġġerit li n-Netwerk ta' dawk li jfasslu l-politiki nazzjonali b'rabta mal-prevenzjoni, li 

għandu jiltaqa' madwar erba’ darbiet fis-sena, jinkludi dawn il-linji gwida fil-ħidma futura 

tiegħu. In-Netwerk jista' jkun strumentali fit-tmexxija tal-implimentazzjoni tal-linji gwida. 

Il-Kummissjoni hija mistiedna tirrapporta b’mod regolari lill-Grupp ta' Ħidma dwar it-Terroriżmu 

dwar l-attivitajiet tan-Netwerk. Il-Grupp ta' Ħidma dwar it-Terroriżmu għandu, fuq bażi annwali, 

jieħu kont tal-implimentazzjoni u jirrevedi l-linji gwida u jaġġorna fejn xieraq sabiex jiżgura li 

theddid ġdid u dak emerġenti jiġi indirizzat b’mod effettiv.

ANNESS I 

 Xiex Kif Min Raġunament tal-aġġornamenti fl-2017 

Ġenerali  

1. Strateġiji nazzjonali għall-
prevenzjoni tar-
radikalizzazzjoni u r-reklutaġġ 
għat-terroriżmu  

Kunsiderazzjoni u aġġornament ta' 
strateġiji li jipprevjenu r-
radikalizzazzjoni u li jippromwovu 
kooperazzjoni b’diversi aġenziji 
fil-livell nazzjonali, reġjonali u 
lokali u li jqisu sfidi ġodda u/jew 
jimplimentaw u jevalwaw b'mod 
ulterjuri dawk eżistenti 

Kunsiderazzjoni tal-ħatra ta' 
koordinaturi nazzjonali għall-
prevenzjoni bħala punti ta’ kuntatt 
nazzjonali tar-RAN 

Stati 
Membri/Kummissjoni 

Komunikazzjoni dwar ir-Radikalizzazzjoni 
2016, Konklużjonijiet tal-Kunsill (KK) dwar 
il-ġustizzja kriminali 2015, KK dwar iż-
żgħażagħ 2016, Opinjoni tal-KtR tal-Kumitat 
tar-Reġjuni 2016 

 Xiex Kif Min Raġunament tal-aġġornamenti fl-2017 

Appoġġ għal aktar riċerka dwar ix-xejriet u l-isfidi tar-radikalizzazzjoni u r-reklutaġġ għat-

terroriżmu 

 

2. Kondiviżjoni tal-kompetenza 
esperta dedikata għall-
prevenzjoni u l-ġlieda kontra r-
radikalizzazzjoni u r-reklutaġġ 
għat-terroriżmu 

Użu fost l-oħrajn taċ-Ċentru ta' 
Eċċellenza tar-RAN (CoE) għall-
immappjar tar-riċerka u l-
identifikar ta' diskrepanzi fir-
riċerka. 

Skambju ta' għarfien espert u 
esperjenzi dwar approċċi, strateġiji 
u interventi b'rabta mal-
prevenzjoni b'mod partikolari fi 
ħdan in-Netwerk ta' dawk li jfasslu 
l-politiki b'rabta mal-prevenzjoni. 

Skambju rilevanti ta' sejbiet tar-
riċerka fil-fora rilevanti (inkluż in-
netwerk ta' dawk li jfasslu l-
politika b'rabta mal-prevenzjoni, 
ESCN, eċċ.)  

Kummissjoni/Stati 
Membri 

Komunikazzjoni dwar ir-Radikalizzazzjoni 
2016 (Azzjoni Ewlenija 1) 

 Xiex Kif Min Raġunament tal-aġġornamenti fl-2017 

3. Appoġġ għar-riċerka mmirata 
lejn modi li jindirizzaw ir-
radikalizzazzjoni u r-reklutaġġ 
għat-terroriżmu u li jrawmu l-
iżvilupp ta' interventi bbażati 
fuq l-evidenza u effettivi, 
inkluż dwar strateġiji ta' ħruġ 

Użu mill-programm Orizzont 2020 
u l-Fond għas-Sigurtà Interna 
(kemm l-Azzjonijiet tal-UE kif 
ukoll/jew il-programmi nazzjonali, 
kif ikun adatt) 

Appoġġ għall-kooperazzjoni bejn 
l-akkademiċi, il-prattikanti, dawk 
li jfasslu l-politika u s-soċjetà ċivili 
biex jkunu determinati l-ħtiġijiet 
tar-riċerka. 

Iggwidar ta' attivitajiet ta' riċerka u 
ffaċilitar tal-użu ta' sejbiet ta' 
riċerka biex ikunu żviluppati 
interventi effettivi ta' prevenzjoni u 
biex titkejjel/tkun evalwata l-
effettività tagħhom 

Kummissjoni/Stati 
Membri 

Komunikazzjoni dwar ir-Radikalizzazzjoni 
2016 (Azzjoni Ewlenija 3) 

 Xiex Kif Min Raġunament tal-aġġornamenti fl-2017 

Promozzjoni tas-sigurtà, il-ġustizzja u l-opportunità għal kulħadd - Mobilizzazzjoni tal-
edukazzjoni biex ikunu promossi valuri komuni u tkun prevenuta r-radikalizzazzjoni li twassal 
għal estremiżmu vjolenti 

Komunikazzjoni dwar ir-Radikalizzazzjoni 
2016 (Azzjonijiet ewlenin 10-14 tal-qasam 
speċifiku 4 "Nippromwovu l-edukazzjoni 
inklużiva u l-valuri komuni tal-UE") 

4. Jinkoraġġixxu attenzjoni 
suffiċjenti dwar kif jitrawmu 
ħiliet ta’ ħsieb kritiku u 
litteriżmu fil-media 

Inkorporazzjoni tal-ħsieb kritiku, 
b'mod partikolari fir-rigward tal-
media, fis-sistemi edukattivi 

Appoġġ lill-persunal tat-tagħlim u l-
mexxejja tal-iskejjel b'tali mod li 
jkun jistgħu jindirizzaw il-
kwistjonijiet tal-litteriżmu fil-media 
u ħsieb kritiku b’mod effettiv 

Tisħiħ tad-djalogu, kooperazzjoni u 
sħubijiet bejn il-partijiet 
ikkonċernati rilevanti (inkluż fis-
settur tal-edukazzjoni u t-taħriġ u s-
settur tal-media kif ukoll is-soċjetà 
ċivili u l-organizzazzjonijiet taż-
żgħażagħ) li jiffaċilitaw approċċ 
multidixxiplinarju. 

Użu mill-istrumenti eżistenti għall-
appoġġ tat-trawwim ta' ħiliet ta' 
ħsieb kritiku, bħall-Programm 
Ewropa Kreattiva u Erasmus+, kif 
ikun adatt 

Stati 
Membri/Kummissjoni 

Komunikazzjoni dwar ir-Radikalizzazzjoni 
2016, KK dwar il-litteriżmu fil-media u l-
ħsieb kritiku 2016, KK dwar iż-żgħażagħ 
2016, KK dwar il-prevenzjoni tar-
radikalizzazzjoni 2016 

 Xiex Kif Min Raġunament tal-aġġornamenti fl-2017 

5. Żvilupp ta' azzjonijiet u 
programmi favur il-koeżjoni, 
inkluż fil-qasam tal-
edukazzjoni, li jippromwovu d-
Drittijiet Fundamentali, l-Istat 
tad-Dritt u d-demokrazija u 
inkoraġġiment ta' soċjetajiet 
inklussivi, tolleranti u 
pluralistiċi  

Jippromwovu edukazzjoni globali u 
dwar iċ-ċittadinanza, kif ukoll 
volontarjat, biex jissaħħu l-
kompetenzi soċjali, ċiviċi u 
interkulturali; 

Jinkoraġġixxu l-edukazzjoni 
inklużiva għat-tfal u ż-żgħażagħ 
kollha, filwaqt li jiġġieldu r-
razziżmu, il-ksenofobija, l-
intolleranza, il-bullying u d-
diskriminazzjoni tkun xi tkun ir-
raġuni  

Stati Membri / 
Kummissjoni / FRA 
/CTC 

KK dwar il-prevenzjoni tar-radikalizzazzjoni, 
KK dwar il-ħsieb kritiku, 

6. Twessigħ tal-kompetenzi ta’ 
għalliema, edukaturi u persunal 
ieħor tat-tagħlim fil-qasam tar-
radikalizzazzjoni, b'mod 
speċjali permezz tal-
promozzjoni ta' valuri 
kondiviżi u l-indirizzar tad-
diversità 

Appoġġ ta’ taħriġ li jgħin lill-
għalliema u lill-persuni li jaħdmu 
maż-żgħażagħ biex jirrikonoxxu s-
sinjali bikrija ta' imġiba 
radikalizzata u jaqdu rwol attiv fil-
prevenzjoni ta' radikalizzazzjoni 
vjolenti. 

Jinkoraġġixxu ambjenti ta’ tagħlim 
soċjalment siguri, kemm online kif 
ukoll offline, fejn jistgħu jiġu 
diskussi kwistjonijiet kontroversjali 
b’mod miftuħ u tiġi mħarsa l-libertà 
tal-espressjoni, u jagħtu s-setgħa lill-
persunal ta' tagħlim biex jibdew u 
jimmoderaw tali diskussjonijiet 

Stati Membri / 
Kummissjoni / FRA 
/CTC 

KK dwar il-prevenzjoni tar-radikalizzazzjoni 
2016, KK dwar il-ħsieb kritiku  

 Xiex Kif Min Raġunament tal-aġġornamenti fl-2017 

7. Ħolqien ta' sensibilizzazzjoni 
dwar il-kwistjonijiet relatati 
mar-radikalizzazzjoni u r-
reklutaġġ għat-terroriżmu 

1. Jitqies l-istabbiliment ta' netwerks 
informali ta' prattikanti u vittmi 
primarji tat-terroriżmu 

2. Jitqies l-istabbiliment ta' netwerks 
informali ta' terroristi riabilitati biex 
jagħtu kontribut għall-proġetti 
kontra r-reklutaġġ tat-terroristi 

3. L-awtoritajiet kompetenti jqisu l-
komunikazzjoni mal-pubbliku, eż. 
permezz tal-media soċjali u/jew il-
pjattaformi ta' informazzjoni  

Stati Membri  

Tisħiħ tal-komunikazzjoni tal-gvernijiet  

8. Żvilupp ta' kampanji ta' 
komunikazzjoni mmirati fil-
livell tal-UE u dak nazzjonali, 
li jindirizzaw il-prijoritajiet 
attwali b'appoġġ għal elementi 
oħra ta' dawn il-Linji Gwida 

Użu tan-Netwerk Ewropew ta' 
Komunikazzjoni Strateġika (ESCN), 
bħala proġett ta' segwitu, biex 
tinbena l-kapaċità neċessarja fl-Istati 
Membri u jkun megħjun l-iżvilupp 
ta’ kampanji ta’ komunikazzjoni 
strateġiċi effettivi 

Appoġġ għall-ħidma tal-ESCN, 
pereżempju permezz tas-sekondar ta' 
persunal fl-ESCN 

Żvilupp tal-kooperazzjoni u l-
iskambju tal-aħjar prattiki mal-
Koalizzjoni globali biex jiġi 
miġġieled DAESH 

Kummissjoni / Stati 
Membri / CTC / SEAE  

KK dwar il-prevenzjoni tar-radikalizzazzjoni 
2016 

 Xiex Kif Min Raġunament tal-aġġornamenti fl-2017 

Appoġġ għall-messaġġi kontra t-terroriżmu  

9. Issir disponibbli 
komunikazzjoni professjonali u 
ħiliet tal-media għar-
rappreżentati kredibbli tas-
soċjetà ċivili li jinsabu 
f'pożizzjoni tajba biex jisfidaw 
u jiġġieldu kontra n-narrattivi 
tat-terroristi 

Għoti ta' sors ta' finanzjament u 
faċilitazzjoni tat-tisħiħ tal-
kapaċitajiet fis-soċjetà ċivili 
(pereżempju l-NGOs) 

Appoġġ lill-Programm ta' 
Responsabbilizzazzjoni tas-Soċjetà 
Ċivili biex ikunu intensifikati 
b'mod sinifikanti t-taħriġ u l-
appoġġ lis-sħab tas-soċjetà ċivili 
sabiex jissaħħaħ il-volum tan-
narrattivi alternattivi pożittivi u 
effettivi pprovduti online, 
b'kooperazzjoni mill-qrib mar-
RAN u l-ESCN. Inkoraġġiment 
tal-inklużjoni ta' testimonjanzi tal-
vittmi u terroristi riabilitati fejn 
xieraq. 

Identifikazzjoni ta' mudelli 
eżemplari pożittivi lesti li 
jappoġġjaw il-promozzjoni ta' 
dawn in-narrattivi u l-kampanji 

Stati Membri/ 
Kummissjoni / 

SEAE 

 

 

KK dwar il-prevenzjoni tar-radikalizzazzjoni 
2016, il-Komunikazzjoni dwar ir-
Radikalizzazzjoni 2016 

 Xiex Kif Min Raġunament tal-aġġornamenti fl-2017 

10. Faċilitazzjoni ta' djalogu bejn 
l-awtoritajiet pubbliċi, l-atturi 
ċivili u s-soċjetà ċivili għall-
ġlieda kontra r-
radikalizzazzjoni u r-reklutaġġ 
għat-terroriżmu 

Studju u skambju tal-aħjar prassi 
dwar soluzzjonijiet meqjusa li 
jiffaċilitaw tali djalogu, inklużi 
kwistjonijiet bħar-
rappreżentazzjoni uffiċjali ta' 
gruppi reliġjużi jew it-taħriġ ta' 
mexxejja/predikaturi reliġjużi u 
proposta tal-aħjar prassi 

Abbażi tal-istudju tal-Kummissjoni 
dwar id-dijaspora Ewropea, 
identifikazzjoni tal-elementi 
ewlenin ta' influwenza kemm fl-
UE kif ukoll barra minnha  

Stati Membri / 
Kummissjoni / SEAE / 
CTC 

 

11. Ikun żgurat li l-kontronarrattivi 
żviluppati fl-Istati Membri u 
f'pajjiżi terzi jkunu disponibbli 
bħala eżempju għal inizjattivi 
oħra 

Appoġġ għat-tixrid ta' għodod u 
kontenut ta' kontronarrattiva lill-
partijiet ikkonċernati adatti bi 
traduzzjoni adatta. Dan jista' jsir bi 
sħubija mal-inizjattivi li għaddejjin 
jew b'appoġġ għalihom 

SEAE / Kummissjoni  

 Xiex Kif Min Raġunament tal-aġġornamenti fl-2017 

Il-ġlieda kontra r-radikalizzazzjoni u r-reklutaġġ għat-terroriżmu online   

12. Titnaqqas id-disponibbiltà u l-
impatt ta’ materjal online li 
jippromwovi r-
radikalizzazzjoni għat-
terroriżmu, kif xieraq fir-
rigward tal-leġislazzjoni 
nazzjonali f’kull Stat Membru 

Żvilupp u appoġġ ulterjuri tal-
implimentazzjoni tal-inizjattivi taħt 
il-Forum tal-UE dwar l-Internet, u 
b'hekk ikunu promossi l-objettivi 
tiegħu inkluż b'mod partikolari t-
tneħħija rapida tal-kontenut 
terroristiku irrispettivament mill-
ideoloġija tiegħu kif ukoll it-tixrid 
ta' kontranarrattivi u narrattivi 
alternattivi 

Tkomplija tal-ħidma dwar l-
iżgurar tal-implimentazzjoni 
effettiva tal-Kodiċi ta' Kondotta 
dwar id-diskors illegali ta' 
mibegħda online 

Kummissjoni / SEAE / 
CTC / Stati Membri 

Azzjonijiet ewlenin 4 u 6 tal-Komunikazzjoni 
dwar ir-Radikalizzazzjoni 2016, L-ewwel 
rapport ta’ progress lejn Unjoni ta’ Sigurtà 
effettiva u ġenwina, KK dwar it-titjib tal-
ġustizzja kriminali fiċ-ċiberspazju, Eżitu tat-
3508 Laqgħa tal-Kunsill, 8-9.12.2016, 
Ġustizzja u Affarijiet Interni  

 Xiex Kif Min Raġunament tal-aġġornamenti fl-2017 

13. Żvilupp ta' miżuri adatti kontra 
x- xandir ta' kontenut vjolenti 
radikali  

IntCen għandu jivvaluta l-
kwistjoni tal-propaganda radikali 
vjolenti u l-komunikazzjoni 
pubblika, u l-impatt tagħha, bħala 
parti mill-analiżi tal-IntCen tat-
tendenzi ta' radikalizzazzjoni u 
reklutaġġ. Is-CTC/SEAE 
għandhom jidħlu f'diskussjonijiet 
mal-pajjiżi li jospitaw stazzjonijiet 
tat-TV li jxandru kontenut vjolenti 
radikali; is-CTC/SEAE għandhom 
jipprovdu aġġornamenti lill-Istati 
Membri dwar kwalunkwe 
diskussjoni bilaterali li ssir u l-
eżitu tagħha.  

SEAE / CTC / Stati 
Membri 

 Xiex Kif Min Raġunament tal-aġġornamenti fl-2017 

14. Identifikazzjoni u indirizzar ta' 
kontenut li jippromwovi r-
radikalizzazzjoni u r-reklutaġġ 
għat-terroriżmu 

Appoġġ għall-ħidma tal-Forum tal-
UE dwar l-Internet u l-ħidma taċ-
Ċentru Ewropew għall-Ġlieda 
kontra t-Terroriżmu (ECTC) tal-
Europol b'mod partikolari l-ħidma 
mwettqa mill-Unità ta' 
Indikazzjoni ta' Kontenut fuq l-
Internet (EU IRU). 

Stabbiliment ta' mekkaniżmi 
nazzjonali biex jiżguraw li jiġi 
identifikat u indirizzat b'mod 
rapidu u effettiv kontenut online li 
jippromwovi r-radikalizzazzjoni u 
r-reklutaġġ għat-terroriżmu mal-
operaturi tal-internet, filwaqt li 
jużaw servizzi provduti mill-EU 
IRU meta u kif meħtieġ. 

Stabbiliment u żamma ta' 
relazzjonijiet effettivi mas-sħab 
rilevanti tas-settur privat, jekk ikun 
adatt, jew b'mod bilaterali inkella 
multilaterali mal-Istat Membru 
u/jew il-Kummissjoni. F'dak ir-
rigward, l-Istati Membri jiġu 
inkoraġġuti jieħdu vantaġġ minn 
dawk ir-relazzjonijiet stabbiliti taħt 
il-Forum tal-UE dwar l-Internet.  

Stati Membri / 
Kummissjoni / Eurojust 
/ Europol 

KK dwar il-prevenzjoni tar-radikalizzazzjoni 
2016 u Komunikazzjoni dwar ir-
radikalizzazzjoni 2016 

 Xiex Kif Min Raġunament tal-aġġornamenti fl-2017 

  Tkomplija tal-kondiviżjoni tal-
għarfien u skambju tal-aħjar 
prattiki sabiex jiġu identifikati 
miżuri u proċeduri adatti biex 
jidentifikaw u jindirizzaw kontenut 
online li jippromwovi r-
radikalizzazzjoni u r-reklutaġġ 
għat-terroriżmu 

Kondiviżjoni tal-għarfien u 
skambju tal-aħjar prattiki ta' miżuri 
li jipprojbixxu l-aċċess u d-
distribuzzjoni ta' kontenut online 
illegali u l-implimentazzjoni 
effettiva tagħhom 

 Xiex Kif Min Raġunament tal-aġġornamenti fl-2017 

Taħriġ, tisħiħ tal-kapaċitajiet u involviment tal-prattikanti primarji fis-setturi rilevanti  

15. Taħriġ tal-ħaddiema primarji Konsiderazzjoni tal-valur li jiġi 
stabbilit programm Ewropew ta' 
taħriġ volontarju għall-ħaddiema 
primarji sabiex jiġu sensibilizzati 
dwar kwistjonijiet rigward ir-
radikalizzazzjoni, u passi li jistgħu 
jieħdu biex jindirizzawha, abbażi 
tal-esperjenza tar-RAN, tan-
netwerk Ewropew tal-Akkademji 
Ewropej għat-Taħriġ fil-Ħabsijiet 
(EPTA) u tan-Netwerk Ewropew 
tat-Taħriġ Ġudizzjarju (EJTN). 
Dan għandu jinkludi element biex 
jitħarrġu l-ħarrieġa, li joffru taħriġ 
kemm speċifiku għas-settur kif 
ukoll bejn is-setturi, u li jkun 
imfassal għar-rekwiżiti tal-Istati 
Membri  

Kummissjoni / CEPOL  

16. Konnessjoni tal-ħaddiema 
primarji fil-livell nazzjonali 

Stabbiliment ta' netwerks ta' 
esperti fil-livell nazzjonali biex 
jikkomplementaw l-attivitajiet tar-
RAN, jikkondividu l-aħjar prattiki 
u jipprovdu mekkaniżmi ta' taħriġ 
fil-livell nazzjonali għall-ħaddiema 
primarji 

Stati Membri / 
Kummissjoni 

 Xiex Kif Min Raġunament tal-aġġornamenti fl-2017 

Appoġġ lil individwi u lis-soċjetà ċivili biex jibnu reżiljenza  

17. Żvilupp u appoġġ ta' inizjattivi 
ta' reżiljenza speċifiċi għall-
gruppi fil-mira u appoġġ għall-
Organizzazzjonijiet tas-Soċjetà 
Ċivili li jaħdmu f'dak il-qasam 

Għandhom jiġu determinati mill-
Istati Membri 

Stati Membri  

18. Appoġġ lil u 
awtonomizzazzjoni taż-
żgħażagħ b'azzjonijiet effettivi 
biex itejbu l-inklużjoni, isaħħu 
sens ta' appartenenza u identità 
pożittiva 

Inkoraġġiment tal-kooperazzjoni 
bejn is-settur taż-żgħażagħ, is-
settur tal-edukazzjoni u setturi 
rilevanti oħra. 

Żvilupp ta' għodod u miżuri 
komuni kif ukoll l-iskambju ta' 
prattiki tajba biex jindirizzaw ir-
radikalizzazzjoni taż-żgħażagħ u 
jsaħħu r-reżiljenza 

Żvilupp u offerta tat-taħriġ ta' 
ħaddiema żgħażagħ filwaqt li 
jittieħed rendikont tas-sett ta' 
għodda għall-ħaddiema żgħażagħ 
u r-rakkomandazzjonijiet għal 
dawk li jfasslu l-politika. 

Stabbiliment ta' inizjattivi biex 
itejjeb l-impenn taż-żgħażagħ u ċ-
ċittadinanza  

Kummissjoni / Stati 
Membri 

KK dwar ir-rwol taż-żgħażagħ, KK dwar il-
prevenzjoni tar-radikalizzazzjoni, KK dwar 
il-litteriżmu medjatiku u l-ħsieb kritiku, 
Komunikazzjoni dwar ir-Radikalizzazzjoni 
2016 

 Xiex Kif Min Raġunament tal-aġġornamenti fl-2017 

Appoġġ għall-inizjattivi ta' diżinvolviment  

19. Żvilupp tal-għażliet għall-Istati 
Membri li jridu jistabbilixxu l-
programmi tagħhom stess 
(inkluż finanzjarjament) 

Identifikazzjoni tal-ħtiġijiet u r-
rekwiżiti għal strateġiji nazzjonali 
ta' diżinvolviment u ta' ħruġ 

Organizzazzjoni tal-workshops fl-
UE kollha u taħriġ għall-appoġġ 
tal-Istati Membri inkluż permezz 
tar-RAN 

Stati Membri / 
Kummissjoni 

 

20. Żvilupp tal-qafas ta' politika 
għall-prevenzjoni tar-
radikalizzazzjoni f'estremiżmu 
vjolenti u terroriżmu fil-
ħabsijiet 

Titjib tat-taħriġ tal-professjonisti 
primarji tal-ħabs, fost l-oħrajn li 
jibni fuq l-esperjenza tar-RAN u 
tal-EPTA, li jespandi l-membri tal-
EPTA, jikkondividi l-aħjar prattiki, 
sabiex jidentifika u jirrispondi 
kemm għall-ħabsin radikalizzanti 
kif ukoll dawk radikalizzati 

Adozzjoni tal-miżuri biex 
jippromwovu l-ħsieb kritiku, it-
tolleranza reliġjuża, u l-
integrazzjoni mill-ġdid fis-soċjetà 
tal-ħabsin 

Stati Membri / 
Kummissjoni 

Komunikazzjoni dwar ir-Radikalizzazzjoni 
2016, KK dwar il-ġustizzja kriminali, rapport 
tal-PE 2015 

 Xiex Kif Min Raġunament tal-aġġornamenti fl-2017 

  Skambju ta' prattiki tajbin u 
formulazzjoni ta' 
rakkomandazzjonijiet ta' politika 
dwar il-prevenzjoni tar-
radikalizzazzjoni għall-prattikanti 
primarji (inkluż fejn ikun adatt 
imħallfin u prosekuturi), li jkopru 
s-settur tal-ħabs u tal-probazzjoni, 
filwaqt li jittieħed kont tal-''Linji 
gwida għal servizzi tal-ħabs u tal-
probazzjoni rigward ir-
radikalizzazzjoni u l-estremiżmu 
vjolenti'' 2016 tal-Kunsill tal-
Ewropa. 

Implimentazzjoni u evalwazzjoni 
tal-prevenzjoni speċifika kif ukoll 
programmi ta' deradikalizzazzjoni, 
diżimpenn u riabilitazzjoni 

 Xiex Kif Min Raġunament tal-aġġornamenti fl-2017 

  Il-Kummissjoni biex tkompli 
tiffaċilita dan t'hawn fuq permezz 
ta' finanzjament mill-UE għal 
programmi ta' taħriġ għal persunal 
tal-ħabs u tal-probazzjoni dwar ir-
radikalizzazzjoni u sabiex 
tiżviluppa programmi ta' 
deradikalizzazzjoni/riabilitazzjoni 
u għodod tal-valutazzjonijiet tar-
riskju, biex jintużaw kemm fil-
ħabsijiet kif ukoll fi proċedimenti 
kriminali b'mod partikolari billi 
jirreplikaw eżempji utli tal-aħjar 
prattiki mill-Istati Membri 

F’konformità mal-Konklużjonijiet 
tal-Kunsill ta’ Novembru 2015, il-
Eurojust biex tkompli tissorvelja t-
tendenzi u l-iżviluppi fil-qafas 
legali applikabbli u l-
ġurisprudenza rilevanti fl-Istati 
Membri, inkluż l-użu ta’ 
alternattivi għall-prosekuzzjoni u 
d-detenzjoni f’kawżi ta’ 
terroriżmu.  

 Xiex Kif Min Raġunament tal-aġġornamenti fl-2017 

  Il-laqgħat tattiċi tal-Eurojust dwar 
it-terroriżmu biex jitrawwem l-
iskambju ta' prattiki nazzjonali 
eżistenti u t-tagħlimiet meħuda 
minnhom. 

Il-Moniters tal-Eurojust tal-
Kundanni Kontra t-Terroriżmu u r-
Rapporti tal-Eurojust dwar il-
Ġellieda Terroristi Barranin biex 
jippreżentaw is-sejbiet u 
rakkomandazzjonijiet fil-qasam 
tad-deradikalizzazzjoni sabiex 
jinformaw lil dawk li jfasslu l-
politika u jikkontribwixxu għall-
iżvilupp ulterjuri tal-politika 
kriminali fir-rigward tal-ġellieda 
terroristi barranin. 

 Xiex Kif Min Raġunament tal-aġġornamenti fl-2017 

Allinjament ta' ħidma interna u esterna kontra r-radikalizzazzjoni  

21. Stabbiliment ta' ħarsa ġenerali 
tal-programmi eżistenti ta' 
prevenzjoni u ħruġ 

Twettiq ta' studju komprensiv 
dwar il-programmi eżistenti 
Ewropej u mhux Ewropej ta' 
prevenzjoni u ħruġ 

SEAE / Kummissjoni / 
CTC 

 

22. Żgurar li jittieħed kont tal-
prevenzjoni tar-
radikalizzazzjoni u tar-
reklutaġġ għat-terroriżmu fl-
iżvilupp tal-politiki ta' ġestjoni 
tal-fruntieri inkluż il-politika 
tal-UE dwar il-viżi 

Żgurar tal-konsultazzjoni ta' korpi 
jew atturi adegwati tal-UE fl-
iżvilupp tal-politika tal-UE dwar 
il-viżi 

Kummissjoni / SEAE / 
CTC 

  

23. Koordinazzjoni u promozzjoni 
ta' strateġiji preventivi f'reġjuni 
ta' prijorità 

Stabbiliment ta' netwerks (virtwali) 
b'mod estern bejn id-
Delegazzjonijiet tal-UE f'pajjiżi 
terzi u Stati Membri 

Inklużjoni ta' din il-kwistjoni fid-
djalogi bejn l-UE u pajjiżi terzi kif 
ukoll id-djalogi bilaterali u/jew 
reġjonali tal-Istati Membri, 
speċjalment f'reġjuni ta' prijorità 

Kummissjoni / SEAE / 
Stati Membri / CTC 

 Xiex Kif Min Raġunament tal-aġġornamenti fl-2017 

24. Żgurar ta' aktar 
programmazzjoni speċifika (u 
rilevanti) kontra r-
radikalizzazzjoni 

Tkomplija tat-twettiq ta' riċerka 
bbażata fuq l-evidenza tal-muturi 
tar-radikalizzazzjoni fir-reġjuni ta' 
prijorità kontra t-terroriżmu, 
kondiviżjoni tat-tagħlimiet meħuda 
dwar x'ħadem u x'ma ħadimx biex 
jipprevjeni, jiġġieled kontra u jibni 
reżiljenza kontra l-estremiżmu 
vjolenti u użu tal-għarfien espert 
tal-awtoritajiet nazzjonali fl-Istati 
Membri fl-implimentazzjoni 
sussegwenti tal-assistenza tal-UE 
għall-bini ta' kapaċità mmirata 

Kummissjoni / SEAE / 
CTC 

 

25. Integrazzjoni ta' dimensjoni 
tal-ġeneru mal-isforzi tal-
ġlieda kontra t-terroriżmu. 

Twettiq tar-riċerka speċifika dwar 
ir-rwol tan-nisa fir-
reġjuni/pajjiżi/komunitajiet fil-
mira biex jifhem ir-rwol tagħhom 
u jidentifika oqsma li fihom l-
organizzazzjonijiet tan-nisa jistgħu 
jikkontribwixxu biex jibnu 
reżiljenza akbar għar-
radikalizzazzjoni 

SEAE/Kummissjoni / 
CTC 

 Xiex Kif Min Raġunament tal-aġġornamenti fl-2017 

26. Assistenza lill-prattikanti tal-
media, il-ġurnalisti u l-persunal 
tal-gvern fir-reġjuni ta' prijorità 
kontra t-terroriżmu dwar kif 
jużaw il-media b'mod 
responsabbli 

Tkomplija tal-opportunitajiet 
eżistenti ta' taħriġ u l-iżvilupp ta' 
materjali abbażi, fost l-oħrajn, tal-
esperjenzi u l-prattiki tajba 
eżistenti tal-Istati Membri kif ukoll 
l-inizjattivi tal-UE, bħar-RAN u l-
appoġġ li għaddej tal-UE f'pajjiżi 
terzi  

Kummissjoni / SEAE  

ANNESS II 

Qafas ta' politika - konklużjonijiet, dikjarazzjonijiet, miżuri eċċ. 
adottati minn Jannar 2015 

1. Dikjarazzjoni konġunta ta' Riga wara l-laqgħa informali tal-Ministri għall-Ġustizzja u l-Affarijiet 

Interni f'Riga fid-29 u t-30 ta' Jannar (5855/15) 

2. Konklużjonijiet tal-Kunsill dwar il-Ġlieda kontra t-Terroriżmu (Kunsill Affarijiet Barranin) tad-9 

ta' Frar 2015 

3. Dikjarazzjoni tal-laqgħa Informali tal-Kapijiet ta' Stat u ta' Gvern tat-12 ta' Frar 2015 [SN 

10/2015] 

4. Konklużjonijiet tal-Kunsill dwar l-Istrateġija Reġjonali tal-UE għas-Sirja u l-Iraq kif ukoll għat-

theddida tad-Da'esh tat-23 ta' Mejju 2016 (9105/16) 

5. Dikjarazzjoni dwar il-Promozzjoni taċ-ċittadinanza u l-valuri komuni tal-libertà, it-tolleranza u n-

nondiskriminazzjoni permezz tal-edukazzjoni – Laqgħa informali tal-Ministri għall-Edukazzjoni 

tal-Unjoni Ewropea, Pariġi, 17 ta' Marzu 20155 

6. Ir-Rapport Konġunt tal-UE dwar iż-Żgħażagħ tal-2015 tal-Kunsill u tal-Kummissjoni dwar ''l-

implimentazzjoni tal-qafas imġedded għall-kooperazzjoni Ewropea fil-qasam taż-żgħażagħ (2010-

2018)''. 

7. Konklużjonijiet tal-Kunsill dwar l-Istrateġija ta' Sigurtà Interna Mġedda tas-17 ta' Ġunju 2015 

(8911//15) 

8. Riżoluzzjoni tal-Parlament Ewropew tal-25 ta' Novembru 2015 dwar il-prevenzjoni tar-

radikalizzazzjoni u tar-reklutaġġ ta' ċittadini Ewropej minn organizzazzjonijiet terroristiċi. 

9. Konklużjonijiet tal-Kunsill tal-Unjoni Ewropea u tal-Istati Membri mlaqqgħin fil-Kunsill dwar it-

titjib tar-reazzjoni tal-ġustizzja kriminali għar-radikalizzazzjoni li twassal għat-terroriżmu u l-

estremiżmu vjolenti tal-20 ta' Novembru 2015 (14419/15) 

10. Konklużjonijiet tal-Kunsill dwar il-Ġlieda kontra t-Terroriżmu tal-20 ta' Novembru 2015 

(14406/15+ COR 1) 

11. Rapport Konġunt tal-2015 tal-Kunsill u tal-Kummissjoni dwar l-implimentazzjoni tal-Qafas 

strateġiku għall-kooperazzjoni Ewropea fl-edukazzjoni u t-taħriġ (ET 2020) Prijoritajiet 

ġodda għall-kooperazzjoni Ewropea fl-edukazzjoni u t-taħriġ - Konklużjonijiet tal-Kunsill (23 

ta' Novembru 2015) (14440/1/15) 

12. Konklużjonijiet tal-Kunsill Ewropew tat-18 ta' Diċembru 2015 (EUCO 28/15)) 

13. Dikjarazzjoni konġunta tal-Ministri tal-UE għall-Ġustizzja u l-Affarijiet Interni u r-

rappreżentanti tal-istituzzjonijiet tal-UE dwar l-attakki terroristiċi fi Brussell tat-22 ta' Marzu 

2016 (7371/16) 

14. Konklużjonijiet tal-Kunsill dwar ir-rwol tas-settur taż-żgħażagħ f'approċċ integrat u 

transsettorjali biex tiġi evitata u miġġielda r-radikalizzazzjoni vjolenti taż-żgħażagħ tat-30 ta' 

Mejju 2016 (9640/16) 

15. Komunikazzjoni tal-Kummissjoni lill-Parlament Ewropew, lill-Kunsill, lill-Kumitat 

Ekonomiku u Soċjali Ewropew u lill-Kumitat tar-Reġjuni li tappoġġa lill-prevenzjoni mir-

radikalizzazzjoni li twassal għal estremiżmu vjolenti (COM(201[...]6) 379 final) tal-14 ta' 

Ġunju 2016 (10466/16+COR1) 

16. Opinjoni tal-Kumitat tar-Reġjuni, 15-16 ta' Ġunju, dwar ''Il-ġlieda kontra r-radikalizzazzjoni u 

l-estremiżmu vjolenti mekkaniżmi ta’ prevenzjoni fil-livell lokali u reġjonali'' (CIVEX-

VI/010) 

17. Segwitu għad-dikjarazzjoni tal-Membri tal-Kunsill Ewropew tat-12 ta' Frar 2015 dwar il-

ġlieda kontra t-terroriżmu: Rapport dwar l-implimentazzjoni tal-miżuri (9422/1/15 tal-10 ta’ 

Ġunju 2015; 12318/15 tal-5 ta’ Ottubru 2015; 14734/15 tat-30 ta' Novembru 2015; 6785/16 

tal-4 ta’ Marzu 2016) 

18. Konklużjonijiet tal-Kunsill dwar l-Iżvilupp tal-litteriżmu fil-media u l-ħsieb kritiku permezz 

tal-edukazzjoni u t-taħriġ tat-30 ta' Mejju 2016 (9641/16) 

19. Konklużjonijiet tal-Kunsill u tar-Rappreżentanti tal-Gvernijiet tal-Istati Membri, imlaqqgħin 

fil-Kunsill, dwar il-prevenzjoni tar-radikalizzazzjoni li twassal għal estremiżmu vjolenti tal-

21 ta' Novembru 2016 (14276/16) 

20. Konklużjonijiet tal-Kunsill u tar-Rappreżentanti tal-Gvernijiet tal-Istati Membri, imlaqqgħin 

fil-Kunsill, dwar l-Inklużjoni fid-Diversità biex tinkiseb Edukazzjoni ta' Kwalità Għolja għal 

Kulħadd tas-17 ta' Frar 2017 (6356/17) 

21. L-approċċi tal-Istati Membri biex jindirizzaw il-membri tal-familja akkompanjanti ta' 

Ġellieda Terroristi Barranin li jirritornaw, b'mod partikolari t-tfal: riżultati tal-kwestjonarju u 

segwitu (6900/17+ ADD 1) 

22. DIRETTIVA TAL-PARLAMENT EWROPEW U TAL-KUNSILL tal-15 ta' Marzu 2017 

dwar il-ġlieda kontra t-terroriżmu u li tissostitwixxi d-Deċiżjoni Kwadru tal-Kunsill 

2002/475/ĠAI u li temenda d-Deċiżjoni tal-Kunsill 2005/671/ĠAI (ĠU L 88, 31.3.2017, p. 6)

ANNESS III 

KISBIET EWLENIN TAĦT IL-LINJI GWIDA TAL-2014 

Fost il-miżuri/inizjattivi/għodod ewlenin taħt il-linji gwida tal-2014 u meħuda fil-livell tal-UE 

hemm dawn li ġejjin: 

– L-istabbiliment taċ-Ċentru ta' Eċċellenza tar-RAN f'Ottubru 2015 (ma' kompiti 

addizzjonali, bħall-appoġġ tal-Istati Membri, ir-riċerka u enfasi akbar fuq gwida prattika u 

manwali); 

– L-inizjattivi taħt il-Forum tal-UE dwar l-Internet (biż-żewġ objettivi ewlenin ikunu: it-

tnaqqis ta' kontenut terroristiku online u l-appoġġ ta' narrattivi alternattivi), inkluż b'mod 

partikolari: 

– L-Unità ta' Indikazzjoni ta' Kontenut fuq l-Internet (IRU) tal-UE, li bdiet taħdem minn 

Lulju 2015 u issa hija parti miċ-Ċentru Ewropew għall-Ġlieda Kontra t-Terroriżmu (ECTC), 

stabbilit f'Jannar 2016; 

– Il-Programm ta' Awtonomizzazzjoni tas-Soċjetà Ċivili (CSEP), li jġib flimkien b'mod 

partikolari lil kumpanniji tal-internet, ir-RAN u l-ESCN, imnedija fl-okkażjoni tat-tieni 

laqgħa ta' Livell Għoli tal-Forum tal-Internet tal-UE; 

– L-iżvilupp mill-industrija ta' database tal-hashes. 

– Il-Grupp Konsultattiv għall-Komunikazzjoni Strateġika dwar is-Sirja (SSCAT) b'enfasi 

partikolari fuq il-ġellieda barranin u l-proġett suċċessur in-Netwerk Ewropew ta' 

Komunikazzjoni Strateġika (ESCN), operazzjonali minn Ottubru 2016 li joffri pjattaforma 

għal skambju msaħħaħ ta' għarfien espert u pariri mmirati fil-qasam ta' komunikazzjonijiet 

strateġiċi biex jiġi miġġieled l-estremiżmu vjolenti u t-terroriżmu. 

– Id-djalogu mal-industrija dwar id-diskors ta' mibegħda, li wassal għall-qbil mill-

kumpanniji ewlenin tal-IT (Facebook, Twitter, Microsoft u YouTube) dwar Kodiċi ta' 

Kondotta dwar id-diskors ta' mibegħda illegali online 

– In-Netwerk ta' dawk li jfasslu l-politiki nazzjonali b'rabta mal-prevenzjoni (imniedi fi 

Frar 2017), bil-għan li jsaħħaħ u jistituzzjonalizza l-iskambju ta' għarfien espert u esperjenzi 

dwar approċċi ta' prevenzjoni u politiki ta' prevenzjoni fl-Istati Membri u biex jinvolvi aktar 

mill-qrib lill-Istati Membri fl-attivitajiet tar-RAN filwaqt li jieħdu kont tal-prijoritajiet u l-

ħtiġijiet kif identifikati mill-Istati Membri 

– Fondi u programmi biex jiffinanzjaw proġetti rilevanti fil-qasam tar-riċerka, speċjalment 

FP7/H2020 u l-ISF. L-inizjattivi fil-qasam tal-edukazzjoni u ż-żgħażagħ (l-

awtonomizzazzjoni taż-żgħażagħ, it-tisħiħ tar-reżiljenza, il-ġlieda kontra d-diskriminazzjoni, 

ir-razziżmu u l-intolleranza eċċ.), bħas-sett ta' għodod għal ħaddiema żgħażagħ u r-

rakkomandazzjonijiet għal dawk li jfasslu l-politika (''Il-kontribut tal-ħidma fost iż-żgħażagħ 

li jipprevjeni l-marġinalizzazzjoni u r-radikalizzazzjoni vjolenti''), Ġemellaġġ elettroniku, 

RAN Young, il-ħidma li għaddejja taħt il-Grupp ta' Ħidma tal-ET 2020 dwar il-promozzjoni 

taċ-ċittadinanza u l-valuri komuni, is-Servizz Volontarju Ewropew (SVE), il-Korp Ewropew 

ta' Solidarjetà, il-ħidma ta' tħejjija u t-tnedija tan-netwerk ta' mudelli ta' eżempji, eċċ., b'fondi 

pprovduti, fost l-oħrajn, mill-Erasmus+. 

– Inizjattivi fil-qasam tal-ġustizzja (id-deradikalizzazzjoni fil-ħabs, ir-reazzjoni tal-

ġustizzja lejn gruppi u individwi estremisti vjolenti), eż. b'rabta mal-iskambji tal-aħjar 

prattiki u t-taħriġ tal-professjonisti primarji tal-ħabs u l-ħabsin (eż. Id-dokumenti tar-RAN 

dwar il-ħabs u l-projbizzjoni, il-kollaborazzjoni bejn ir-RAN, l-Europris u l-Akkademja 

Ewropea għat-Taħriġ fil-Ħabsijiet (EPTA), il-ħidma tan-Netwerk Ewropew tat-Taħriġ 

Ġudizzjarju (EJTN), b'fondi pprovduti, fost l-oħrajn, mill-Programm tal-Ġustizzja u l-Fond 

Soċjali Ewropew. 

– Id-dimensjoni esterna: Kooperazzjoni ma' pajjiżi terzi b'mod partikolari l-Balkani tal-

Punent, il-MENA, it-Turkija b'mod partikolari permezz tal-ġlieda kontra t-terroriżmu u d-

djalogi mmirati u aġġornati dwar is-sigurtà li jwasslu għall-ħolqien ta' pakketti u pjanijiet 

direzzjonali kontra t-terroriżmu. 

 


